RoboLand 2023: фестивальге дайындық басталды
«RoboLand 2023» VIII Халықаралық робототехника, бағдарламалау және инновациялық технологиялар фестивалін өткізу күні анықталды. Жарыс 2023 жылдың қараша айының 3-4 күні Қарағанды қаласында өтеді. Ұйымдастыру комитеті жұмысқа кірісті.
RoboLand-техникалық шығармашылық пен жаңа технологиялардың ең ауқымды форумы, Қазақстандағы алғашқы және үлкен робототехникалық жоба.Мектеп командаларының қатысуы педагогтар үшін беделді және маңызды: RoboLand ҚР Оқу-ағарту Министрлігінің олимпиадалар мен конкурстар тізіміне енгізілген.
Фестивальдің өтетін орны дәстүрлі: Қарағанды қаласы, «Шахтер» орталық стадионы, «Жастар» спорт кешені, Казахстанская көшесі, 1/4.
Жыл сайын фестиваль күшейіп, бәсекелестік дәрежесі артып келеді. Қатысушылардың жасы 4-тен 18 жасқа дейін.
Тіркеу мен қорытындылаудың электрондық жүйесі, сондай-ақ тәуелсіз кәсіби судьялар алқасы өзгеріссіз қалады. Жарыстың бас төрешісі-Максим Васильев, халықаралық спорттық және білім беру робототехникасы қауымдастығының президенті (Мәскеу қ.).
Регламенттерді халықаралық аттестаттау енгізілді. 2023 жылы жарыс ең қызықты және әсерлі 16 санат бойынша өтеді. Міндетті түрде премьера болады.
Іріктеу жарыстарының географиясы кеңейтілетін болады. Ол көктемде өтеді. Іріктеу жарыстарын өткізу мерзімі-2023 жылдың мамыр айының 1-не дейін өтеді. Жеңімпаздар финалдық жарыстарға қатыса алады.
Фестивальге Қазақстанның түкпір-түкпірінен және шет елдерден мықты командалар жиналады.
RoboLand фестивалінің ұйымдастырушысы ҚР Білім Министрлігінің, Kazdidac қауымдастығының, демеушілер мен серіктестердің қолдауыменҚарағанды облысының білім басқармасыболып табылады. Оның басты мақсаты - балалардың ғылыми-техникалық шығармашылығын ілгерілету, инновациялық қызметті танымал ету, білім беру робототехникасы саласында озық тәжірибемен алмасу, мықты робототехникалық командаларды анықтау.
Естеріңізге сала кетейік, RoboLand фестивалі Қарағандыда 2015 жылдан бері өткізіліп келеді.2016 жылдан бастап ол халықаралық мәртебеге ие болды. Қарағанды алаңында Ресей, Қырғызстан, Өзбекстан, Сербия, Польша, Италия, Греция командалары өнер көрсетті.

